
Sut i gymryd rhan
Bydd gwirfoddolwyr ar gyfer Gêmau Olympaidd a Pharalympaidd Llundain yn cael eu galw’n Hwyluswyr Gêmau Llundain 2012.  Ar gyfer Hwyluswyr Gêmau ‘cyffredinol’ y bydd mwyafrif y rolau, nad oes angen unrhyw sgiliau na chymwysterau arbenigol arnynt, dim ond llawer iawn o ddiddordeb yn y Gêmau a pheth wmbredd o frwdfrydedd yn eu cylch. Dylai’r gwirfoddolwyr hyn fod yn bobl ysbrydoledig, agored a hynod sy’n dangos parch at eraill ac y mae gwaith tîm yn bwysig iddynt, a dylai fod ganddynt agwedd ‘gadarnhaol’ at waith er mwyn sicrhau’r lefel uchaf posibl o wasanaeth drwy gydol y gêmau.
I wneud cais i fod yn wirfoddolwr, rhaid ichi:

· Fod yn 18 oed neu hŷn ar 1 Ionawr 2012
· Bod ar gael drwy gydol cyfnod y Gêmau Olympaidd a/neu Baralympaidd
· Bod yn fodlon gwirfoddoli am o leiaf 10 diwrnod, naill ai yn y Gêmau Olympaidd neu’r Gêmau Paralympaidd
· Bod ar gael i fynychu o leiaf tri diwrnod o hyfforddiant cyn y Gêmau
· Bod yn gymwys i wirfoddoli yn y DU.
Mae ffurflenni gwneud cais ar-lein i fod yn Hwylusydd Gêmau ar gael ar wefan Llundain 2012, a gellir eu llenwi o 15 Medi 2010 ymlaen. Gwahoddir ymgeiswyr llwyddiannus i ddigwyddiad dewis gwirfoddolwyr rhwng mis Chwefror 2011 a dechrau 2012, a bydd y digwyddiad yn rhannu gwybodaeth am y Gêmau ac yn cynnwys cyfweliadau unigol. Bydd rolau’r Hwyluswyr Gêmau yn cael eu cynnig ddiwedd 2011, a phan fyddant wedi eu derbyn bydd manylion yn cael eu darparu am ddiwrnodau hyfforddiant.
Sut i gael tocynnau ar gyfer Gêmau Olympaidd a Pharalympaidd Llundain
Bydd tocynnau ar gyfer Gêmau Olympaidd a Pharalympaidd Llundain 2012 ar werth yn 2011. Gellir cofrestru diddordeb mewn cael tocynnau ar wefan Llundain 2012 lle gellir cael gafael ar newyddion am docynnau, cynigion a digwyddiadau.

Wrth gofrestru’n awr, gallwch arbed amser pan fydd y tocynnau’n mynd ar werth yn 2011.[image: image1.png]

